
Formáli 

Útikennsla vakti fyrst áhuga minn í námskeiðinu náttúrufræði og listir. Þar voru kynnt 

fyrir okkur ýmis skemmtileg verkefni sem voru unnin úti. Í kjölfarið fór ég að ígrunda 

hversu litlum tíma börn nú til dags verja úti í náttúrunni. Sá tími er ekki mikill og þar sem 

ég ólst upp úti á landi með náttúruna allt í kringum mig fannst mér það ekki nógu gott. Ég 

fór að íhuga hvað hægt væri að gera til þess að fá börn til að verja meiri tíma úti í 

náttúrunni. Niðurstaðan var útikennsla því með henni er hægt að láta börn kynnast 

náttúrunni og sínu nánasta umhverfi. Ég ákvað því að fara í valáfangann útikennsla og 

útinám sem Stefán Bergmann sá um. Að honum loknum ákvað ég að lokaverkefnið mitt 

myndi fjalla um útikennslu. Þegar ég hófst handa við að leita að heimildum datt mér í hug 

að tengja útikennsluna við náttúrufræði og stærðfræði. Þar sem ég bý sjálf í Grafarholtinu 

ákvað ég að nota náttúruna þar fyrir verkefnin.  

 

Að lokum vil ég þakka þeim sem hjálpuðu mér við verkefnið. Fyrst ber að nefna Gunnar 

Börk Jónsson aðjunkt, leiðsagnarkennara minn, fyrir góðar ábendingar og yfirlestur.  

Einnig vil ég þakka Guðlaugu Sturlaugsdóttur, skólastjóra í Ingunnarskóla og Eygló 

Friðriksdóttur, skólastjóra í Sæmundarskóla fyrir góðar móttökur og aðstoð við 

heimildaöflun. 

 


